
Извршителот Славе Кромидоски од Прилеп врз основа на барањето за спроведување на извршување од доверителот Комерцијална Банка АД Скопје - Филијала Прилеп од Прилеп со седиште на ул.„Мице Козар“ бр.1, засновано на извршната исправа ОДУ.бр.131/08 од 08.10.2008 на Нотар Марија Ѓорѓиоска од Прилеп, против должникот Анико Комерц ДЗППУ ДООЕЛ Прилеп од Прилеп со седиште на ул.„Александар Македонски“ бр.49, заложниот должник Сотир Николоски од 
Прилеп со живеалиште на ул. „Гога Јанкулоски“ бр.29, заложниот должник Петар Адамчески (починат) од 
Прилеп со живеалиште на ул. „Киро Пајмакоски“ бр.26 односно неговата сопруга Марјана Адамческа од Прилеп со живеалиште на ул. „Киро Пајмакоски“ бр.26 Б единствен законски наследник по Решение за дополнително пронајден имот О2. бр.3/2017 УДР бр. 2/2017 од 12.07.2018 г. на Нотар Натали Ацеска  и заложниот должник Методија Нонески (починат) од 
Прилеп со живеалиште на ул. „Борка Темелкоски“ бр.38 односно неговите законски наследници и тоа синот Гоце Ноневски со живеалиште на ул. „Блаже Темелкоски“ бр.38, ќерката Марика Трајкоска со живеалиште на ул. „Јоска Јорданоски“ бр.22, ќерката Трајанка Николоска живеалиште на ул. „Гога Јанкулоски“ бр.29, по оставинско решение О. бр.403/2018 УДР бр.74/2018 од 22.10. 2019 на Нотар Боге Дамески, за спроведување на извршување во вредност 3.357.745,00 ден., на ден 24.12.2020 година го донесува следниот:

З А К Л У Ч О К

ЗА УСНА ЈАВНА ПРОДАЖБА

(врз основа на членовите 179 став (1), 181 став (1) и 182 став (1) од Законот за извршување)



СЕ ОПРЕДЕЛУВА  продажба со усно  јавно наддавање на недвижноста: 
1. Стан во семејна зграда и помошни простории на ул. „Б. Темелкоски“, означена како:
КП 9146 дел 0 Зграда 1, Намена Стан во семејна зграда влез 1, кат 01, стан 02, со со површина од 40м2,

КП 9146 дел 0 Зграда 1, Намена Стан во семејна зграда влез 1, кат ПР, стан 01, со површина од 40м2,

КП 9146 дел 0 Зграда 1, Намена Помошна просторија, влез 1, кат ХС, стан 01, со површина од 3м2,

КП 9146 дел 0 Зграда 1, Намена Помошна просторија, влез 1, кат ХС, стан 02, со површина од 3м2,

сопственост на заложниот должник Методија Нонески односно неговите  наследници Гоце Ноневски, Марика Трајкоска и Трајанка Николоска по Имотен лист 25211 КО Прилеп издаден од АКН-Одделение за катастар на недвижности  Прилеп. 

Почетната вредност на недвижноста, утврдена со заклучок на извршителот И.бр.924/15 од 15.12.2020,  изнесува 1.017.993,00 денари, под која недвижноста не може да се продаде на првото јавно наддавање.
Недвижноста е оптоварена со следните товари и службености заложно право – хипотека во корист на доверителот.
2. Недвижноста Куќа со двор и дуќан на ул. „Д.Шилево“, означена како:
КП 3748 дел 3 Зграда 1, Намена Б1-1 (дуќан) влез 1, кат ПР, Намена ДП Деловна просторија со површина од 90м2,

КП 3748 дел 3 Зграда 1, Намена А1-1 (куќа со двор) влез 1, кат ПР, Намена Г Гаража со површина од 30м2, сопственост на Марјана Адамческа законски наследник на заложниот должник Петар Адамчески 1/2 дел на недвижност  и сопственост на Сотир Николоски 1/2 дел на недвижност по Имотен лист 5103 КО Варош, издаден од АКН-Одделение за катастар на недвижности  Прилеп
Недвижноста е оптоварена со следните товари и службености заложно право – хипотека во корист на доверителот.

Земјиште на ул. „Д.Шилево“ означено како:
КП 3748 култура гз (вештачки неплодни земјишта) гиз (градежно изградено земјиште) со површина од 1366м2,

КП 3748 култура гз (вештачки неплодни земјишта) зпз 1 (земјиште под зграда) со површина од 154м2, сопственост на Марјана Адамческа законски наследник на заложниот должник Петар Адамчески 1/3 дел на недвижност  и сопственост на Сотир Николоски 2/3 дел на недвижност по Имотен лист 5060 КО Варош, издаден од АКН-Одделение за катастар на недвижности  Прилеп.
Недвижноста е оптоварена со следните товари и службености заложно право – хипотека во корист на доверителот.
Почетната вредност на недвижноста (Објект згр.бр.1 согласно Имотен лист 5103 и земјиште согласно Имотен лист 5060), утврдена со заклучок на извршителот И.бр.924/15 од 15.12.2020,  изнесува 937.106,00 денари, под која недвижноста не може да се продаде на првото јавно наддавање.

Продажбата ќе се одржи на ден 22.01.2020 година во 13:00 часот во просториите на канцеларија на извршител Славе Кромидоски, на ул.Кузман Јосифоски бб Прилеп. 

Должникот кој како сопственик домува во продадената семејна станбена зграда или стан, не го задржува правото да домува тука и е должен зградата, односно станот да ги испразни во рок од 30 дена од денот на доставување на Заклучокот за предавање во владение на недвижноста, а ако тоа не го стори, извршителот на предлог од купувачот присилно ќе го изврши испразнувањето  на зградата односно станот.

На јавното наддавање можат да учествуваат само лица кои претходно положиле гаранција која изнесува 1/10 (една десеттина) од утврдената вредност на недвижноста односно износ од 101.799,00 денари за Стан во семејна зграда и помошни простории на ул. „Б. Темелкоски“ (Имотен лист 5103 КО Варош)
и  износ од 93.711, 00 денари за Куќа со двор и дуќан на ул. „Д.Шилево“ (Објект згр.бр.1 согласно Имотен лист 5103 и земјиште согласно Имотен лист 5060)
Уплатата на паричните средства на име гаранција се врши на жиро сметката од извршителот со бр. 300020000475141 која се води кај Комерцијална Банка АД Скопје и даночен број 5021010502000 најдоцна до 21.01.2020 година.
На понудувачите чија понуда не е прифатена, гаранцијата им се враќа веднаш по заклучувањето на јавното наддавање.

Најповолниот понудувач - купувач на недвижноста е должен да ја положи вкупната цена на недвижноста, во рок од 15 дена од денот на продажбата, во спротивно ќе се определи нова продажба, а средствата од положената гаранција се сметаат за наплатени средства во извршувањето.

Овој заклучок ќе се објави во следните средства за јавно информирање: во дневниот весник Нова Македонија  и електронски на веб страницата на Комората на извршители.

Заклучокот ќе се достави до странките, заложните доверители, до учесниците во постапката, до лицата кои имаат запишано или законско право на првенство на купување и до надлежниот орган на управата.

И.бр. 924/15








